
So arrivada in su munnu 
in d’una die de abba 
e già tanno su fadu 
fit prontu pro me.
Creschenne appo imparadu 
a osservare, a tribagliare, a tribulare,
ma sempre a sa sola…
E sas lagrimas…
Las appo cuadas a su munnu
ca’ su dolore fit pro me
sa forza pro annare addainanti,
canno sa vida presentaiat su contu!
No appo connottu su risu in sa vida mia,
ma…a canta zente appo tentu sa manu
in sa morte!
Cantas lagrimas appo idu 
canno frittu est su coro
e muda est sa mente!...
Eo so sa nue 
chi passat invisibile
in mesu a sa zente.
Eo so sa lughe
canno aggiuo una vida
a bennere a su munnu.
Eo so s’iscuru
canno, cun piedade,
accumpanzo in sa morte 
chie meda a suffridu!
Eo so…s’ accabadora.

